
Kirish. XXI asr insoniyat tarixida chuqur o‘zgarishlar davri sifatida namoyon bo‘lmoqda.
Texnologik yuksalish, globalizatsiya, madaniyatlararo muloqot kengayishi bilan bir gatorda,
ijtimoiy tafovutlar, diskriminatsiya, kamsitish holatlari ham dolzarb muammo bo‘lib golmoqda.
Shu jarayonda inklyuziv tafakkur tushunchasi — insoniyatning o‘zaro hurmat, bag‘rikenglik
va adolat asosidagi yangi tafakkur shakli sifatida maydonga chigmoqda. Zamonaviy
jamiyatning rivojlanish bosqichlarida inson salohiyatini to‘liq ro‘yobga chiqarish, ijtimoiy
tenglikni ta’'minlash va har bir fugaroning hayotda faol ishtirok etishini ta’'minlash tobora
muhim ahamiyat kasb etmoqda [1]. Bu jarayonda inklyuziv tafakkur asosiy omil sifatida
namoyon bo‘lmoqda. Inklyuziv tafakkur — bu nafaqat barcha insonlarning huquq va
imkoniyatlarini tan olish, balki ularni amaliy hayotda to‘liq aks ettirishga yo‘naltirilgan fikrlash
shaklidir. Barqaror rivojlanish g‘oyasi insoniyat taraqqiyotining yangi mezonlarini belgilab
bergan bo‘lsa, inklyuziv tafakkur esa bu mezonlarning hayotga tatbiq etilishida falsafiy asos
bo‘lib xizmat qiladi [2]. Chunki inklyuzivlik — bu shunchaki siyosiy yoki ijtimoiy tushuncha
emas, balki jamiyat ongida chuqur ildiz otgan, doimiy yangilanish va hamjihatlikka asoslangan
fikr yuritish uslubidir.

Asosiy qism. [jtimoiy tizimning rivojlanishi jamiyat a’zolari ongida yangi hodisalarning
vujudga kelishini ta’'minlamoqda. Shunday hodisalardan biri ijtimoiy inklyuziya
konsepsiyasidir. Ta’'lim ijtimoiy pedagogik hodisa sifatida ushbu konsepsiyaning ta’sirida
rivojlanadi. Bugungi kunda O‘zbekiston ta’lim tizimida tub o‘zgarishlar vujudga kelmoqda.
Ta’'limning barcha aspektlari kabi inklyuziv ta’lim ham davlat siyosatining ajralmas gismiga
aylandi. Buni O‘zbekiston Respublikasining yangi tahrirdagi Konstitutsiyasida o‘quvchilarga
inklyuziv ta’lim berish kafolatlanganligida ham ko‘rish mumkin. Chunonchi Konstitutsiyaning
50-moddasida: “Ta’lim tashkilotlarida alohida ta’lim ehtiyojlariga ega bo‘lgan bolalar uchun
inklyuziv ta’lim va tarbiya ta’'minlanadi”. Bu birinchi navbatda o‘quvchilarni ijtimoiy muhitga
moslashtirish, ular uchun qulay faoliyat ko‘rsatish imkoniyatini kengaytirish bilan bog'lig.
Buning uchun ta’lim muassasasi rahbarlari hamda o‘qituvchilarning dunyoqarashini sifat
jihatdan o‘zgartirish, ota-onalar bilan keng ko‘lamli targ‘ibot ishlarini amalga oshirishni talab
giladi. Ma’'naviy-axloqiy qadriyatlar negizida amalga oshirilayotgan ijtimoiy o‘zgarishlar
ta’limning metodologik asoslarini o‘zgartirish, u haqida yangicha tafakkur yuritish
mexanizmlarini vujudga keltirishni taqozo gilmoqda. Inklyuziya insonparvarlikka asoslangan
yondashuv sifatida o‘zining rivojlanish dinamikasiga ega. O‘tgan XX asrning 90-yillaridayoq
“Ta’lim barcha uchun umumjahon deklaratsiyasi"”da Jomten tomonidan inklyuziyaga
kirishishning umumiy qoidalari aniglangan edi. Alohida ehtiyojli bolalar uchun Ispaniyaning
Salamanka shahrida tashkil etilgan umumjahon konferensiyasida “inklyuziv ta’lim tizimida
ulkan islohotlarni amalga oshirishni talab giladi” deya ta’kidlangan edi. Dakarda o‘tkazilgan
ta'limga bag‘ishlangan umumjahon forumida alohida ehtiyojli bolalar guruhining
muammolarini bartaraf etishni ta’lim tizimi ichida amalga oshirish haqidagi chaqiriq
yangragan. 2005-yilga kelib inklyuziv ta’limning 5 ta yo‘nalishi ajratilib ko‘rsatildi.

Bugungi kunga kelib O‘zbekiston Davlati ham alohida ta’lim ehtiyoji bo‘lgan bolalarga
teng huqugqlilik asosida uzluksiz ta’limni amalga oshirishning huquqiy me’yoriy asoslarini
yaratishga muvaffaq bo‘ldi. Shu bilan bir gqatorda inklyuziv ta’lim infrastrukturasini vujudga
keltirish sohasida keng ko‘lamli ishlar amalga oshirilmoqda. Inklyuziv ta’limni amalga oshirish
bilan bog‘liq holda ta’limni isloh qilish uning qonuniyatlari va prinsiplariga o‘zgartirishlar
kiritish ushbu jarayon subyektlari uchun gqiyinchiliklar tug‘diradi. Inklyuzivlik prinsipi
ta'limning yangi paradigmasini vujudga keltirib uning insonparvarlik funksiyasini
kengaytiradi. Bu g'oya pedagogik jarayonga alogador har bir shaxsni boshqa subyektlar bilan
o‘zaro hamkorlikka kirishishga undaydi. Pedagoglar va ta’'lim jarayonining boshqga
ishtirokchilari inklyuziyaga mansub o‘quvchilar bilan muloqotda ochiq, ulardagi o‘zgarishlarni
ko‘ra olish layoqatiga ega, ularning o‘ziga xosligi va boshqalardan farqli jihatlarini ko‘ra
oladigan bo‘lishlari kerak. Aynan ta’lim muassasasida inklyuziv madaniyatni shakllantirish
uchun mazkur pedagogik-psixologik vazifalar o‘ta murakkab xarakterga ega.

Inklyuziv tafakkur insonni, jamiyatni va madaniyatni o‘zaro uyg‘unlikda ko‘radigan,
“boshqani gabul qilish” tamoyiliga tayanadigan falsafiy pozitsiyadir. U insonni ijtimoiy
tizimning markaziga qo‘yadi va har bir shaxsning mavjudligini gadrlaydi.

Chorieva (2024) gayd etganidek, “inklyuzivlik — bu insonning imkoniyatini tan olish,
uni ijtimoiy jarayonlarning to‘laqonli ishtirokchisiga aylantirishdir.” Shu nuqtai nazardan,
inklyuziv tafakkur — bu zamonaviy ijtimoiy ongning sifat bosqichi, ijtimoiy adolatning falsafiy
poydevoridir [3].

Falsafiy tafakkur tarixida insonning “boshqalar bilan mavjudligi” masalasi doimo
markazda bo‘lgan [4]. Martin Heideggerning Mitsein konsepsiyasi shuni ta’kidlaydiki, inson
mavjudligi hech qachon yakka emas, balki “boshqgalar bilan” mavjudlikdir. Bu fikr Levinasning
etik falsafasida ham davom etadi — u “Boshqaga mas’uliyat’ni inson mohiyatining asosi deb
biladi [5].

Inklyuziv tafakkur ana shu g‘oyaning amaliy ifodasidir. U “men” va “boshqa” o‘rtasidagi
fargni emas, ularning o‘zaro bog'‘ligligini ko‘radi [6]. Bunda insonning qadri uning jismoniy yoki
ijtimoiy xususiyatlarida emas, balki mavjudligining o‘zida yotadi [7, 8].

Sharq falsafasi ham inklyuziv tafakkur g‘oyasiga yaqin. Forobiy “Fozil shahar ahlining
qarashlari” asarida jamiyatning mukammalligi har bir insonning baxtli yashash imkoniga
egaligida deb biladi. Bu fikr inklyuziv tafakkurning falsafiy ildizlaridan biridir: baxt —
hamkorlik, mulogot va hurmat orqali yaratiladi [9].

Inklyuziv tafakkur ijtimoiy mavjudlikni garama-qarshilik emas, balki uyg‘unlik maydoni
sifatida talqin etadi. Shunday ekan, bu tafakkur ijtimoiy muvozanat, barqarorlik va axloqiy
uyg‘unlikning asosidir.

Aksiologiya — bu qadriyatlar haqidagi fan. Inklyuziv tafakkurning aksiologik mazmuni
inson qadr-qimmatini eng oliy qadriyat sifatida tan olishdir. Har bir insonning mavjudligi o‘z-
o‘zidan qadriyatdir, chunki u jamiyatning ajralmas bo‘lagidir.

Inklyuziya gadriyat sifatida insoniylik, bag‘rikenglik va hamjihatlikni 0z ichiga oladi.
Bunday qadriyatlar fagat huqugqiy hujjatlar bilan emas, balki ma’'naviy-madaniy amaliyot bilan
mustahkamlanadi.

Chorieva (2025) shunday deydi: “Inklyuziv ta’lim — bu jamiyatning o‘zini o‘zgartirish
jarayonidir, chunki u nafaqat o‘quvchi, balki o‘gituvchi va butun ijtimoiy ongni yangilaydi.

Inklyuziv qadriyatlar shaxsiy manfaatdan ko‘ra, umumiy manfaatni ustun qo‘yishni,
“boshqganing dardini oz dardingdek his qilish” madaniyatini shakllantiradi. Bu esa jamiyatda
ishonch, hamkorlik va ijtimoiy birdamlikni mustahkamlaydi [10].

BMT tomonidan ilgari surilgan “Hech kim orqada qolmasin” tamoyili inklyuziv
tafakkurning global ifodasidir. Bu g‘oya shunchaki ijtimoiy siyosat emas, balki butun
insoniyatning axloqiy yo‘nalishidir. Gans Jonas (1984) o‘zining “Mas’uliyat etikasi” asarida
insoniyatni “kelajak avlodlar oldidagi burch” nuqtai nazaridan tahlil qilgan. Uningcha,
texnologik rivojlanish faqat insoniy qadriyatlar bilan wuyg‘unlashgandagina haqiqiy
taraqqiyotga olib keladi.

Demak, inklyuziv tafakkur barqaror rivojlanishning axloqiy tayanchidir. Chunki u fagat
bugungi avlod uchun emas, balki kelajak uchun ham javobgarlikni nazarda tutadi. Insonning
ekologik, ijtimoiy va ma’naviy uyg‘unlikda yashashi — barqaror jamiyatning mezonidir.

O‘zbekiston misolida aytganda, “Yangi O‘zbekiston taraqqiyot strategiyasi” doirasida
qabul qgilingan inklyuziv yondashuv — ayollar, yoshlar, nogironlar, ijtimoiy himoyaga muhtoj
shaxslar uchun teng imkoniyatlar yaratish — bu milliy inklyuziya falsafasining amaliy
ifodasidir.

Ta'lim inklyuziv tafakkurni shakllantirishning eng muhim ijtimoiy institutidir. Ta'lim
nafagat bilim beradi, balki axloqiy qadriyatlarni, hurmat, bag'rikenglik va hamjihatlikni
singdiradi.

Inklyuziv ta’lim muhitida har bir o‘quvchi 0z qobiliyatini erkin namoyon etish imkoniga
ega bo‘ladi. Bu jarayon orqali inson o0‘zini jamiyatning faol a’zosi sifatida his giladi. Shu yo‘l bilan
jamiyatda axloqiy yetuklik, o‘zaro e’tibor va ijtimoiy barqarorlik qaror topadi.

Madaniyat esa inklyuziv tafakkurning amaliy maydonidir. U tilda, san’atda, folklorda,
adabiyotda, kundalik xulg-atvorda ifodalanadi. Inklyuziv madaniyat har bir insonni qadrlaydi,
milliy birlikni kuchaytiradi va ijtimoiy mo‘tadillikka hissa qo‘shadi.

Insonparvarlik (gumanizm) — inklyuziv tafakkurning ma'naviy asosi. U insonni o'z
taqdirining subyekti sifatida tan oladi. Bunday yondashuv jamiyatda “inson uchun yashash”
falsafasini shakllantiradi.

Inklyuziv tafakkur insonparvarlikni amalda namoyon etadi: boshqgani tushunish,
yordam berish, ishonch bildirish, bag'rikenglik va muloqot — bularning barchasi jamiyatni
mustahkamlaydi.

Shunday qilib, inklyuziv tafakkur — bu insoniyatni “birlashish orqali kuchli bo‘lish” sari
yetaklovchi falsafiy konsepsiyadir.

Alohida ta’lim ehtiyojiga ega bo‘lgan bolalarga nisbatan boshqacha nutqi nazardan turib
yondashish ularning xatti harakatlarini cheklashga sabab bo‘ladi. Bunday bolalar o‘zlarini
yolg‘iz, kamsitilganday his etadilar. Ular o‘z imkoniyatlarini namoyon qilishga tortinadilar.

Inklyuziya g‘oyasi bolaning o‘zi ta’lim tizimiga qo‘shilishini anglatmaydi, balki ta’lim
tizimining o0zi alohidalikka ega bo‘lgan har bir bolani jalb etishga tayyor bo‘lishi kerak. Chunki
har bir bolada maktabdagi ta’lim maydoniga qo‘shilish imkoniyati mavjud. Inklyuziv
xarakterdagi ta’lim muhitini shakllantirish turli tumanlikka ega bo‘lgan o‘quvchilarga nisbatan
munosabatning o‘zgarishi bilan bog‘liq. Bunda o‘quvchilarning individualligi, o‘ziga xosligiga
e’'tibor qaratiladi. Ijtimoiy shakllarni izlashdagi hamjihatlik, o‘quv jarayonida ularga o‘zaro
yordam berish va qo‘llab quvvatlash muhim ahamiyatga ega. Ta'limda inklyuziv yondashuvni
amalga oshirish shunisi bilan alohida dolzarblik kasb etmoqdaki, u bolalar uchun oziga xos
ahamiyatga ega. Mazkur jarayonda o‘quvchilar akademik bilimlarni o‘zlashtiradilar, oz
layotqgatlarini to‘la qonli tarzda namoyon etadilar va ijtimoiylashadilar hamda jamiyat hayotiga
muvaffaqiyatli moslashadilar. Inklyuzivlikning tabiatini tushunish uchun uning bolalarni
dinamik tarzda rivojlantiruvchi jarayon ekanligini har tomonlama chuqur anglash lozim. Bu
g'oya YuNESKO hujjatlarida ham o‘z ifodasini topgan. Inklyuziya prinsipining asosini
jamiyatdagi ijtimoiy-siyosiy, madaniy, ko‘p madaniyatlilik muhiti hamda rivojlanish jarayoni
tashkil etadi.

Inklyuziv tafakkur zamonaviy jamiyatning falsafiy, ma'naviy va axloqiy zaruriyatidir. U
insonni qadriyat sifatida tan olish, har bir shaxsning imkoniyatini e’tirof etish, ijtimoiy
hamjihatlikni mustahkamlash g‘oyalariga tayanadi.

Inklyuziv tafakkurga ega jamiyat — bu insonparvar, adolatli va barqaror jamiyatdir.
Bunday tafakkur insoniyatni nafaqat ijtimoiy, balki axloqiy jihatdan ham yangi bosqichga olib
chigadi. Inklyuziv tafakkur kishilar o‘rtasidagi tafovutlarni inkor etmasdan, balki ularni
qadrlash va ijobiy kuch sifatida baholashga undaydi. Bu esa jamiyatda har bir inson o‘zini erkin
his qilishi, jamiyat ishlarida faol ishtirok etishi uchun qulay sharoit yaratadi. Bunday fikr
yuritish demokratik qadriyatlarning amaliy ifodasi sifatida barqarorlikni ta’'minlaydi.

Jamiyatda inklyuziv tafakkurni shakllantirish orqali ijtimoiy adolatga erishish mumkin.
Chunki u nafaqat zaif qatlamlarni qo‘llab-quvvatlashga, balki ularning rivojlanishiga imkon

berishga yo‘naltirilgan. Bu oz navbatida, ijtimoiy ziddiyatlar, tengsizlik va chetlab o‘tish
holatlarining oldini oladi.

Inklyuziv tafakkur nafaqat siyosiy yoki ijtimoiy sohada, balki ta’lim, sog‘ligni saqlash,
bandlik va boshga muhim jabhalarda ham o‘z aksini topadi. Masalan, ta’lim tizimida har bir
bolaga shaxsiy yondashuv asosida bilim berish, imkoniyati cheklangan bolalar uchun
integratsiyalashgan sharoit yaratish inklyuziv yondashuvning amaliy ko‘rinishlaridandir.
Bundan tashqari, iqtisodiy rivojlanishda ham inklyuziv tafakkur muhim rol o‘ynaydi. Inklyuziv
igtisodiyot — bu barcha qatlamlarning iqtisodiy jarayonlarga jalb etilishi, ularning ehtiyoj va
manfaatlari hisobga olinishi demakdir. Bu esa barqgaror va muvozanatli iqtisodiy o‘sishga olib
keladi. Falsafiy jihatdan olib qaraganda, inklyuziv tafakkur insonni olam markaziga qo‘yadi. U
har bir insonni yagonaligi va betakrorligi bilan gqadrlaydi. Bu tafakkur insonning ichki dunyosi,
gadr-gimmati va ehtiyojlarini tushunishga asoslanadi, shu sababli ham u jamiyatning ma’naviy
poydevorini mustahkamlovchi kuchdir.

Xulosa. Inklyuziv tafakkur barqaror rivojlanishning chinakam asosi sifatida, har bir
insonning jamiyatdagi o‘rnini e’tirof etadi va ularning faol ishtirokini rag‘batlantiradi. Bu orqali
jamiyatdagi birdamlik, ijtimoiy hamjihatlik va ozaro hurmat muhitini kuchaytirish mumkin
bo‘ladi. Bugungi global muammolar — ekologik inqiroz, qashshoqlik, migratsiya, tengsizlik kabi
muammolarga inklyuziv yondashuvisiz yechim topib bo‘lmaydi. Inklyuziv tafakkur ushbu
muammolarga kompleks va insoniy nuqtai nazardan qarash imkonini beradi. Xulosa qilib
aytganda, inklyuziv tafakkur nafaqat jamiyat rivojining yo‘nalishini belgilab beruvchi, balki
uning barqgarorligini ta’'minlovchi fundamental falsafiy asosdir. Bunday tafakkurni
ommalashtirish va hayotga tatbiq etish orqgali har bir fugaro uchun adolatli, teng va barqaror
kelajakni qurish mumkin.

